
Abstrakt: Shumé pak éshté folur pér politikat e zhvillimit industrial gé prej fillimit té
tranzicionit. Eshté folur kryesisht pér ristrukturim dbe modernizim té saj duke i pérdorur
kéto terma si té ndérshkémbyeshém midis tyre. Arsyeja e késaj “neglizhence” justifikobet me
triumfin e teorisé neoklasike — sektori privat do té zhvillohet vetiu, mjafton té zbatohet
trinomi liberalizim — privatizim — stabilizim. Por, pas gati dy dekada e gjysmé reformash
ekonomike dhe rezultateve gé jané shénuar, duket se rishqyrtimi i géndrimit ndaj politikave
industriale meriton té marré sérish njé vémendje dhe rishikim té ri. Teorité neoklasike,
pranohet se kané manifestuar dy mangési themelore né kété drejtim: problemin e koordinimit
dhe té deformimeve té tregut. Nevoja pér njé rikonsiderim té politikave industriale ka
rimarré njé theks té ri, jo vetém nga organizata multilaterale si UNIDO, por dhe nga think
tanks té réndésishme (Iniciativa pér Dialog Politik i Stiglitz ka ngritur njé Task Force pér
Politikat Industriale). Artikulli do té shtjellojé rolin e faktoréve té zhvillimit ekonomik dhe
varésiné e zhvillimit nga historia; tipologjiné qé ka krijuar ekonomia e vendit né saj té
veprimit té forcave té tregut dhe alokimit té burimeve drejt sektoréve mé efecient, dhe mé né
fund, do té trajtoben disa leksione politike, gé mund té shérbejné pér hartimin e njé politike
industriale pér ekonominé kombétare.
Fjalé kyg: politika industriale, problemi i koordinimit, déshtimet e tregut

Abstract: Since the beginning of transition, industrial development policies have largely
been neglected. It has mostly been talked of restructuring and enterprise modernisation, using
these terms interchangeably. The main reason for this omission is justified by the triumph
of the neoclassical economic theory and the established paradigm that market forces alone

can achieve such objectives. But, after almost two and half decades of transition, we believe
that industrial development policies shall take a new approach, addressing more rigorously
Sfailures demonstrated by neoclassical theory. There are at least two of them: the coordination
problem and market failures. Adopting a new approach to industrial policies has attracted
attention and a new emphasis by international development organization, such as UNIDO,
as well as important think tanks (Initiative for Political Dialogue).In this article we will
carefully review the role of factors of development and the importance of path dependence in
development; the typology of the economic structures as they evolved during the transition
and finally we develop some policy directions in drafting a new industrial policy for the
country.
Key words: industrial policy; coordination problem; market failure

1. Hyrje

Shumé pak éshté folur pér politikat e zhvillimit industrial qé prej fillimit té tranzicionit.
Eshté folur kryesisht pér ristrukturim dhe modernizim té saj, duke i pérdorur kéto terma si té
ndérshkémbyeshém midis tyre. Arsyeja e késaj “neglizhence” justifikohet me triumfin e teorisé
neoklasike — sektori privat do té zhvillohet vetiu, mjafton té zbatohet trinomi: liberalizim —
privatizim — stabilizim. Por, pas gati dy dekada e gjysmé reformash ekonomike dhe rezultateve
qé€ jané shénuar, duket se rishqyrtimi i qéndrimit ndaj politikave industriale meriton té marré
sérish njé vémendje dhe rishikim té ri. Teorité neoklasike pranohet se kané manifestuar dy
manggsi themelore né kété drejt: problemin e koordinimit dhe té deformimeve té tregut.
Nevoja pér njé rikonsiderim t€ politikave industriale ka rimarré njé theks té ri, jo vetém nga
organizata multilaterale si UNIDO, por dhe nga think tanks té réndésishme (Iniciativa pér
Dialog Politik i Stiglitz ka ngritur njé Task Forcé pér Politikat Industriale). Né kété artikull do
té ndalem né tre ¢éshtje, g€ lidhen me natyrén e zhvillimit ekonomik t€ vendit:

* Faktorét e zhvillimit ekonomik dhe roli i historisé: sa i forté éshté roli i path-depencence?

*  Cila éshté tipologjia e ekonomisé sé sotme t€ vendit? Diferencat sektoriale t€ produktivitetit.

* Nevoja pér njé rikonceptim formal té politikave té zhvillimit t€ ardhshém industrial té

vendit.

2. Faktoret e zhvillimit ekonomik dhe roli i historisé: sa i forte éshté
roli i varésisé historike (path-depencence)?

Historia e zhvillimit ekonomik gjaté mé shumé se 50 vitesh té kaluara, dhe eksperiencat e
pjeséve té ndryshme té globit, na kané dhéné mjaft leksione mbi té€ kuptuarin e zhvillimit.
Zhvillimi éshté i mundur, por fatkeqésisht jo i paevitueshém, thoté Stiglitz. Njé ¢éshtje e tillé
ishte shtruar dhe né njé tryez€ diskutimi té zhvilluar né fundin e viteve ’80, né Lago di Como,
tryezé qé i ishte kushtuar debatit rreth diferencave né zhvillimin midis Lindjes dhe Peréndimit
té Europés (Chirot, 1989). Profesori i historisé sé ekonomisé, Hobsbawn shtroi njé pyetje
befasuese: “Pérse Shqipéria nuk éshté po aq e zhvilluar sa dhe Zvicra: té dyja vendet kané
popullsi dhe gjeografi té pérafért, jané té varfér nga burimet, kané histori té€ ngjashme té shtetit
té dobét dhe té pavarur, jané ushqyer duke ¢uar ushtaré né shérbim t€ vendeve t€ huaja>”. Mé

shumé se 60 miliardé euro investohen ¢do vit nga fondet e qeverisé gendrore dhe ato lokale
né pjesén Lindore té Gjermanisé pér té rimékémbur rajonet e depresuara dhe té pazhvilluara.
Sérish, norma té larta papunésie dhe emigracion i larté drejt pjesés peréndimore. Konkluzioni
éshté i dukshém — zhvillimi nuk éshté thjesht dhe vetém ¢éshtje paraje. Duhet rrémuar mé
thellé pér té zbuluar problemet fondamentale té zhvillimit.

Literatura dhe kérkimet ekonomike né fushén e ekonomiksit komparativ, kané evidentuar
rolin e réndésishém t€ institucioneve, té cilat duke mos krijuar incentivat e pérshtatshme pér rritjen
ekonomike, béhen burim i nénzhvillimit té vendeve. Kur flasim pér institucionet, variabilet mé t&
studiuar pérfshijné t€ drejtat e pronésisé (North), sistemet ligjore (La Porta) dhe barrierat e hyrjes né
treg apo oligarkité (Olson). Por, njé jetér ¢éshtje e pazgjidhur dhe gjerésisht e debatuar mbetet edhe
ajo, nése institucionet mund t€ dizenjohen dhe pér rrjedhojé té transplantohen nga jashté, apo njé
gjé e tillé do € ishte negative dhe, pér rrjedhojé, mundésia mé e miré do t€ ishte evolucioni i tyre i
natyrshém, duke iu pérshtatur po natyrshém karakteristikave dhe mjedisit t€ vendit (Hayek; Rodrik).
Reformimi institucional i zbatuar né formén e “Big Bang” né vendet ish-komuniste pésoi déshtime né
Rusi, Amerikén Latine dhe disa vende t€ Afrikés. Kjo i dha shtysé debatit mbi nevojén e pérshtatjes
graduale dhe teorisé evolutive t€ institucioneve, njé debat i udhéhequr nga Rodrik dhe Haussman.
Por, vendet si Shqipéria té cilat aspirojné t€ anétarésohen né BE dhe, gé pér rrjedhojé do t€ duhet t€
pérafrohen dhe adoptojné institucionet e vendeve anétare, presin qé ky faktor t€ shndérrohet né njé
gjenerator té rritjes ekonomike dhe zhvillimit ekonomik afatgjaté t€ vendit. Atéherg, cili do t€ jeté
efekti i pritshém i kétij procesi t€ transpozimit institucional?

Eshté gjithashtu befasuese, kur shihet se si vendet e pasura me burime e 1éndé té para
nuk kané arritur t€ zhvillohen mé shpejt, sesa ato qé nuk kané burime. Ky fenomen tashmé
éshté pagézuar me emrin Fatkeqgésia e Burimeve Natyrore (Natural Resource Curse). Jo vetém
rastet studimore dhe eksperiencat e veganta t€ vendeve té njohura (Rusia, Venezuela etj.), por
veprimi i kétij fenomeni éshté testuar dhe né ményré empirike nga Profesori i Universitetit
t¢ Harvardit, Jeffrey A. Frankel (2010). Ai ka analizuar gjashté aspekte, qé karakterizojné njé
ekonomi té dominuar nga mentaliteti i burimeve (mentaliteti i ofruesit, e etiketon Kenichi
Ohmae — The Borderless World), dhe ku, secili faktor vepron si njé kanal qé¢ mund t€ ¢ojé né
njé performancé ekonomike sub-optimale. Kéto faktoré jané: tendencat afatgjata t€ ¢gmimeve
té€ mallrave né tregjet ndérkombétare, volatiliteti ¢mimeve, efekti crowding out i veprimtarive
prodhuese, luftérat civile, institucionet e dobéta dhe Dutch Disease (efekti gé shkakton mbi
vlerésimin e kursit t&€ kémbimit rritja e prurjeve valutore nga rritjet e eksporteve té burimeve,
shkatérron konkurrueshmériné e eksportit t€é produkteve t€ manifakturés dhe shérbimeve).

Ekonomistét kané zbuluar, gjithashtu, dhe efektet e varésisé historike (path-dependence) né
zhvillimin e vendit. Sigurisht, kjo shkon kundér ekonomiksit klasik, ku rezultati i zhvillimit té
njé vendi ka njé arsye precize, t€ sakté, madje, dhe té kuantifikueshme, dhe ku nuk ka vend pér
pasiguriné. Njé ekonomist i Institutit Santa Fe, Brian Arthur shkruan se shansi, fati, i shogéruar
me njé reagim pozitiv, mé tepér se superioriteti teknologjik, do té pércaktojné superioritetin e
zhvillimit ekonomik té njé vendi. Shpjegimi i tij ndjek, pak a shumé, logjikén e lojés sé roletés —
suksesi i njé nate mé paré nuk i rrit shanset e suksesit edhe pér té nesérmen. Ndoshta, kjo éshté
njé arsye edhe se pérse modelet ekonometrike, qé synojné t€ shpjegojné zhvillimin ekonomik
(kujtojmé ekonomisté té médhen;j si Walras, Debreu dhe Samuelson), kané déshtuar té na japin
njé pérgjigje t€ sakté. Né modelimet qé aplikojné parimet e teorisé neoklasike, efektet e varésisé
historike jané studiuar edhe pér ekonomité né tranzicion, ku kushtet fillestare t& tranzicionit
duket se kané qené njé faktoré pércaktues né suksesin e reformave té stabilizimit dhe t€ té
gjithé tranzicionit. Vendet q€ kané pasur njé trashégimi mé té forté zhvillimi dhe njé bazé mé
té zhvilluar ekonomike, kané pasur njé rritje mé t€ forté dhe konvergjencé mé t€ shpejté me

vendet e zhvilluara. Megjithatg, gjetjet e teorive ekonomike jané jo né koherencé mes tyre dhe
studimet empirike, akoma nuk kané njé pérgjigje konsensuale né kété géshtje. Eshté pér kéto
arsye, q¢ zhvillimi ekonomik i ngjan njé “kutie t€ zezé”, ku €shté véshtiré té€ penetrojé mendja
njerézore pér té€ kuptuar lehtésisht shkakun e zhvillimit ose mos zhvillimit.

3. Cila éshteé tipologjia e ekonomisé sé sotme té vendit? Ndryshimet
strukturore dhbe diferencat sektoriale té produktivitetit

Ndryshimet mé fondamentale qé kané ndodhur né tipologjiné e ekonomisé soné gjaté kétyre
viteve té tranzicionit jané: (a) kalimi nga njé mjedis ekonomik industrial i dominuar, nga
njé numér kompanish té médha shtetérore (gjigandomania), tek njé mori firmash té vogla
e t€¢ mesme (SME); (b) nga njé strukturé ekonomike e dominuar nga aktivitete industriale,
kryesisht t€ industrisé s€ réndé€, drejt njé ekonomie té dominuar nga shérbimet dhe njé industri
kryesisht pérpunuese; (¢) nga njé zhvillim ekonomik i udhéhequr dhe zbatuar nga shteti, tek
njé zhvillim qé€ i nénshtrohet térésisht veprimit té forcave té tregut.

Kur flasim pér tipologjiné e sistemit té€ sotém ekonomik té Shqipérisé, qé karakterizohet
nga njé mori sipérmarrésish shumé té vegjél si dhe SME, nuk do hezitojmé ta cilésojmé si
njé ekonomi té sipérmarrjes sé€ vogél private. Baumol (2007) na ka dhéné njé pérshkrim té
detajuar té tipareve té llojeve té€ ndryshme té kapitalizimit — qé nga ai shtetéror (i tipit aziatik),
korporatist (europian), oligarkik (kapitalizmi rus), dhe ai i njé¢ kombinimi sipérmarrjesh té vogla
dhe té mesme me njé numér té vogél ndérmarrjesh té médha (amerikan), duke evidentuar edhe
epérsiné e padiskutueshme té kétij té fundit. Kontributi i SME-ve né zhvillimin ekonomik dhe
social t€ shoqérisé dhe epérsia e késaj té fundit, tashmé jané t€ mirevidentuara nga literatura.
Sidoqofté, cili sistem ekonomik kapitalist i pérshtatet mé miré njé shoqérie, besoj se akoma
mbetet njé fushé e debatueshme. Por, edhe pse sipérmarrja private e vogél dhe e mesme
mbetet njé tipar shumé dominues i ekonomisé son€, ndoshta, éshté e nevojshme té béjmé njé
kualifikim té termit, sipérmarrés. Jean Baptise Say (i pari q€ e pérdori kété term), Schumpeter
dhe Drucker me sipérmarrés kuptojné njé person mospranues, njé njeri qé pérmbys dhe
corganizon, qé hedh poshté. Pikérisht nga ky kuptim, Shumpeter nxori termin “shkatérrim
krijues”. “Ekuilibri dinamik i krijuar nga sipérmarrja inovative, mé shumé se sa ekuilibri dhe
optimizimi, shkruan Drucker, éshté normé pér njé ekonomi té shéndetshme dhe realiteti bazé
pér teoriné dhe praktikén ekonomike”. Ndérsa, ajo qé€ né kuptimin e pérditshém, ne shpesh i
referohemi si ‘sipérmarrés’ jané thjeshté biznesmen replikativ, biznesmen qé béjné té njéjtén
gjé q€ béjné té tjerét dhe qé gjenden me shumicé né ¢do ekonomi kapitaliste, biznesmen né
kuptimin gé e gjejmé shpesh né pérshkrimet e shkrimtarit (ekonomist) té famshém anglez, té
shekullit té 18-t€, Richard Cantillon. Si¢ e theksuam tashmé, kéto sipérmarrés né kuptimin
“Cantillon” luajné njé rol fondamental né jetén ekonomike dhe sociale t€ vendit. Por, a éshté kjo
e mjaftueshme pér njé ekonomi qé kérkon té rritet me ritme mé té larta se ekonomité e vendeve
té tjera t€ kontinentit, né ményré qé té kapércejé prapambetjen dhe té realizojé konvergjencén
né treguesit real té zhvillimit? Pérgjigja éshté “jo”. Performanca e njé firme varet para sé
gjithash nga aftésité e saj pér inovacion; nga aftésité e menaxheréve pér té orientuar investimet
e saj, trajnimi punétoréve, marketingu, R&D etj. Zhvillimi ekonomik nénkupton transformim
strukturor, tipikisht nga aktivitete me produktivitet té€ ulét né aktivitete me produktivitet té
larté, t€ cilat mbéshteten nga inovacioni gé sjellin sipérmarrésit inovator.

Duke gjykuar mbi té dhénat e njé studimi té Bankés Botérore (2009) mbi gjendjen e

konkurrueshmérisé sé ekonomisé, mund té pérdorim disa tregues té studimit pér té portretizuar

sipérmarrésin lokal. Firmat shqiptare kané njé nivel shumé t€ ulét té pérdorimit té€ ICT (web
pages dhe e-mails) né praktikén e tyre té biznesit, qofté pér té kontaktuar furnitorét dhe klientét
e tyre. Vetém 37% e firmave kané faqe interneti, krahasuar me 86% qé éshté niveli mesatar pér
CEE-5. Po késhtu, megjithése shkalla e edukimit té forcés punétore éshté problematike (e tillé
rezulton né té gjithé vézhgimet e tregut t€ punés), njé pérqindje shumé e vogél e firmave, (20%
e tyre ofrojné trajnim, krahasuar me 80% né Sllovaki, apo 47% né Bosnje). Trajnimi, duket se
éshté njé shérbim qé ofrohet kryesisht nga sektori publik, pasi numri i punétoréve qé marrin
trajnim &shté rreth 51.4%, i njéjté edhe me vendet e tjera té rajonit (Kroacia — 52%, Bullgaria —
63% etj.). Pavarésisht se studimi éshté relativisht i hershém, déshmité empirike nga diskutimet
me sipérmarrésit déshmojné, se kjo problematiké vazhdon té mbetet shqetésuese. Sipas t&
dhénave mé t€ fundit té Bankés Botérore (2015), té punésuarit né sektorin privat jobujgésor
kané njé nivel shumé té ulét arsimor, duke déshmuar edhe njé shkallé t& ulét t& teknologjisé
qé aplikojné firmat shqiptare. Nga ana tjetér, mé shumé se 83% e té punésuarve né sektorin e
shérbimeve jané me arsim t€ larté universitar. Edhe kjo éshté déshmi e qarté e treguesve shumé
té dobét té cilésisé sé punésimit né ekonominé e vendit.

NE pérgjithési, firmat kané pak njohuri pér transferimin e teknologjisé dhe nuk kané investuar
né ekspertizé dhe shérbime konsulence, duke operuar késhtu né nivele té uléta té produktivitetit.
Sipas njé case study té kétij raporti, njé firmé q¢ kishte pérdorur konsulencén e huaj, kishte arritur
t€ dyfishonte produktivitetin brenda mé pak se njé muaji. Megjithaté, pérdorimi i shérbimeve
t€ konsulencés akoma mbetet njé rrallési. Shqgipéria e ka pérmirésuar relativisht pozicionin e vet
konkurrencial né World Competitiveness Report. Nga vendi i 108 né vitin 2008-9, éshté rritur né
vend t€ 96 né vitin 2009-10. Por renditja mbetet e pa favroshme krahasuar me vendet e rajonit,
dhe pér mé tepér, ajo €shté shumé mé e pérkeqésuar né faktorét qé pércaktojné inovacionin dhe
sofistikimin e biznesit (né vendin e 121). Megjithaté, treguesit ¢ inovacionit dhe prezantimit
t€ produkteve té reja jané inkurajuese. Rreth 59% e firmave t€ intervistuara, kané prezantuar
produkte té reja gjaté tre viteve t€ fundit, tregues ky mé i larté se ai i vendeve t€ tjera té rajonit
(Bullgaria — 50%, Rumania — 33%). I tillé éshté dhe treguesi i pérmirésimit té produkteve
ekzistuese, veanérisht i spikatur né fabrikimin e metaleve edhe aktivitetet e tjera pérpunuese.
Treguesit e inovacionit, pérgjithésisht jané mé t€ larta midis firmave t€ huaja, apo aty ku jané né
joint ventures me partner t€ huaj, si dhe né aktivitetet e eksportit.

Njé tjetér element i réndésishém né pércaktimin e tipologjisé sé ekonomis€, jané edhe
ndryshimet strukturore qé kané ndodhur né ekonomi gjaté kétyre viteve. Dhénia e njé
pérgjigje mbi natyrén dhe intensitetin e ndryshimit né strukturén e prodhimit, do té kérkonte
té zhvillonim modele t€ tipit input-output si nga kérkesa dhe nga oferta, qé pér shkak té
mungesés sé t€ dhénave béhet njé ndérmarrje e pamundur. M€ poshté po paragesim ndryshimet
strukturore té ekonomisé, si dhe ritmet e krijimit t€ bizneseve sipas natyrés sé aktiviteteve
ekonomike, me njé interpretim té thjeshtézuar t€ treguesve statistikor.

Sé pari, dinamikat e krijimit té firmave té reja kané pasur njé normé té larté, duke béré qé
stoku i firmave brenda njé dekade pothuajse t€ dyfishohet.

TABELA 1: DINAMIKA E STOKUT TE NDERMARRJEVE PRIVATE
SIPAS MADHESISE DHE SEKTOREVE

Ndérmarrje Aktive

2006 2006 2007 2008 2009 2010 2011 2012 2013 2014
Githsej Giithsej [62te2 73672 | o077 [ oaszs | oasss | 103038 | 109030 | 106837 | 111083 | 112537 |
1416 pundsuar 56744 67159 71853 86373 85621 92798 97836 95520 99782 101025

[ [ 59t punssuer [2571 |80 o3 3oz a0 [soi8 [siee [sess [sess | sawr |
1049 t6 punésuar 2048 2477 3204 3231 3647 4078 4744 4439 4660 4647
[ [ 50+ e punssuar [700 Joss [1or oo |05 [r1ae  [ros [r2e2 [1a6 |1 |
IProdhuesit  Githsej 10019 11732 12664 14775 14502 16049 17099 16413 16842 16989
e té mirave
[ [ 1418 punssuer [7605 |ose |22 |10 [orss [ 12198 [ro0on [12s2 [r30m1 | waers |
5916 punésuar 968 1127 1493 1634 1807 1791 77 T8 1565 1603
[ [ 1049t punesuar [100 | 1236 [1e00 [aeo [1s0 [1e9  [ro3 [res0  [res [ us2 |
50+ & punésuar 326 425 40 39 403 4 468 453 525 551
Il Prodhuesit | Githsej 52143 | 61040 | 67413 | 79758 | 80451 | eeoso | 01040 | ova2e | os2a1 | ossas
e shérbimeve
1416 punésuar 49049 58215 62621 75084 74868 80600 84845 82928 8671 87752
[ [ 5916 punesuar NN N ER N
1049 15 punésuar 1018 1241 ATI5 4771 2108 2429 2821 2789 2979 3085
| | 50+ t6 punésuar | 473 | 531 | 597 | 598 | 642 | 733 | 797 | 789 | 881 | 927 |

Burimi: INSTAT, té dhénat nga internet www.instat.gov.al

NEé veganti ritme mé dinamike kané pasur sektorét e bujqésisé, shérbimeve dhe restoranteve,
ku numri i firmave qé kané hyré né€ biznes éshté rritur me njé ritém mé té larté se ritmi mesatar
i krijimit té shoqérive. Po ashtu, ritme mé té larta rritjeje jan€ shénuar né fashén e ndérmarrjeve
té vogla dhe t€ mesme, ndérsa rritja e ndérmarrjeve t€ médha ka gené mé modeste. Duket, se
brenda njé dekade kemi njé shéndoshje té mikrobizneseve dhe kalimin e tyre né njé status mé
té avancuar, duke punésuar mé shumé persona.

TABELA 2: RITMET E RRITJES SE NDERMARRJEVE TE KRIJUARA
NE PERIUDHEN 2005-2014, %

Gjithsej Gjithsej 81%
| | 1-4 té punésuar | 78% | |
5-9 té punésuar 110%
| | 1049 t6 punésuar | 127% | |
50+ té punésuar 85%
[ 1. Prodhuesit e t& mirave | Giithsej [ 70% | |
1-4 t& punésuar 72%
| | 5-9 té punésuar | 66% | |
10-49 té punésuar 52%
| | 50+ té punésuar | 69% | |
II.Prodhuesit e shérbimeve Gijithsej 83%
| | 1-4 t& punésuar | 79% | |
5-9 té punésuar 136%
| | 10-49 t6 punésuar [ 203% | |
50+ t€ punésuar 96%

Burimi: INSTAT, llogaritur mé té dhénat e tabelés 1.

Shpérndarja e firmave tregon pér njé dominim té mikrondérmarrjeve, té cilat kané shfaqur
njé intensitet prej 37.5 firma pér 1000 banoré, ndérkohé q¢ SME dhe ndérmarrjet e médha kané
ruajtur ritme shumé té uléta. Ndérmarrjet e médha kané njé intensitet prej 0.5 ndérmarrjesh
me 1000 banoré. Dominimi i mikrondérmarrjeve ka qené njé faktor konstant pérgjaté gjithé
tranzicionit dhe ka reflektuar strukturén e ekonomisé qé kaloi né procesin e ndarjes sé
ndérmarrjeve t€ médha, dhe ku iniciativa private, éshté kufizuar nga oferta e kapitalit, ndérsa
mikrondérmarrjet lulézuan pér shkak té kostove té uléta t€ hyrjes né treg (Xhepa, Agolli, 2004).

Struktura e sipérmarrjes, % |

2005 2014
| Giithsej | Gitthse | | |
1-4 t& punésuar 91% 90%
| | 5-9 t& punésuar | 4% | 5% |
10-49 té punésuar 3% 4%
| | 50+ té punésuar | 1% | 1% |
. Prodhuesit e t& mirave Gijithsej
| | 14 té punésuar | 77% | 78% |
5-9 té punésuar 10% 9%
| | 10-49 t& punésuar [ 10% [ 9% |
50+ té punésuar 3% 3%
| 11Prodhuesit e shérbimeve | Giithsej | | |
1-4 t& punésuar 94% 92%
| | 5-9 té punésuar | 3% | 4% |
10-49 té punésuar 2% 3%
| | 50+ té punésuar | 1% | 1% |

Burimi: INSTAT, repertori i ndérmarrjeve

Jeta ekonomike e vendit dominohet nga njé mori firmash shqiptare, ku pesha e firmave
té huaja mbetet minore, vecanérisht né sektorét e shérbimeve. Duket se pesha mé e madhe
e firmave té huaja éshté né sektorin e prodhimit, vecanérisht, né ato té eksportit. Dominimi
i mikrondérmarrjeve dhe bizneseve familjare, pesha e larté e sektorit té shérbimeve né
strukturén e sipérmarrjes dhe té prodhimit kombétar né térési, jané déshmi té mungesés sé
zhvillimit industrial dhe sofistikimit teknologjik té vendit. Edhe pse né shumé analiza, rritja e
peshés sé shérbimeve né strukturén e prodhimit ekonomik té vendit konsiderohet si tregues i
konvergjencés ekonomike me ekonomité e pérparuara, né fakt, kjo strukturé e deformuar éshtg,
thjesht, tregues i mungesés sé zhvillimit t€ sektorit t€ prodhimit dhe manifakturés. Rritja e
peshés sé shérbimeve né strukturén ekonomike, né vendet e zhvilluara lidhet me ndryshimin
né strukturén e shpenzimeve té familjeve: sa mé shumé rriten té ardhurat, aq mé shumé rritet
kérkesa pér shérbime dhe produkte luksi. Kjo tipologji e strukturés sé shpenzimeve familjare
nuk gjendet né vendet né zhvillim, si¢ éshté rasti i Shqipérisé, ku pesha kryesore e té ardhurave
shpenzohet né mallra bazike. Duke konkluduar, duket se ndryshimet madhore té tipologjisé
s¢ ekonomisé sé vendit, t€ kalimit nga gjigandomania né mikrondérmarrjet, jané njé tregues

i qarté dhe domethénés i déshtimeve té t€ dy tipeve t€ politikave té zbatuara né vend: asaj té
ndérhyrjes shtetérore dhe liberalizmit neoklasik. Eshté evidente, se ndérsa modeli i paré ¢oi
drejt pérdorimit krejtésisht joefektiv té burimeve ekonomike dhe, pér pasojé, drejt falimentimit
té ploté té ekonomisé, modeli i dyté duket se ka mbetur né njé ngérg, ku vetém forcat e tregut
duken té paafta t€ realizojné até miks té nevojshém t€ sipérmarrjes, burimeve ekonomike dhe
politikave publike, g€ do ta zhvendosnin ekonominé drejt njé trajektoreje t€ re zhvillimi dhe
modernizimi.

4. Nevoja pér njé rikonceptim formal té politikave té zhvillimit té
ardhshém industrial té vendit

Pra, pér té 1évizur nga stadi i tanishém i ekonomisé, né njé stad (apo ekuilibér) t€ ri mé té larté,
éshté e nevojshme té krijojmé njé reformim té sistemit ekzistues té politikave dhe institucioneve,
me synim g€ t€ arrijmé né njé ekonomi kompetitive, sipérmarrése, me elementét qé nénvizuam
mé lart. Eshté, pra, koha pér njé konceptim té ri, formal, té politikave industriale, g€ qgéndrojné
né njé ekuidistancé té teorisé neoklasike dhe ndérhyrjes shtetérore. Kjo éshté njé sipérmarrje
e véshtiré, jo thjesht né planin teorik dhe ideologjik, por né rrafshin praktik, pér shkak té rolit
thelbésor q€ luajné kultura, trashégimia, gjendja e institucioneve dhe vlerésimi qé ka shoqéria
pér to etj. Sfida éshté t€ dizenjojmé njé kuadér institucional, qé t€ jeté i pérshtatshém t’i jap
zgjidhje “déshtimeve té tregut” dhe, njéherésh, té jeté “market friendly”, pér mé tepér, larg
mundésive pér korruptimin e burokracisé dhe té veté sistemit ekonomik. Céshtja mund té
shtrohej: a mundemi té zhvillojmé njé kuadér politikash publike qé t€ jené komplementare me
forcat e tregut, pra, t€ mos shkaktojné deformime té tregut (market distortions); politika qé
pérshpejtojné zhvillimin ekonomik duke i fuqizuar efektet alokative t&€ burimeve ekonomike
dhe té produktivitetit té faktoréve té prodhimit? Qasja tradicionale e politikés industriale
ka gené: identifiko barrierat dhe eksternalitetet dhe dizenjo politika publike t€ adresimit té
tyre. Procesi i specializimit, krijon njé shfrytézim mé t€ miré t€ burimeve dhe shndérrohet
né njé forcé zhvillimore. Por, evidencat na tregojné, se ndérsa vendet zhvillohen mé shumé
ekonomikisht, prodhimi dhe punésimi tentojné té jené mé pak té koncentruara sektorialisht
(Inbs, 2003). Vetém pasi vendi ka arritur njé nivel té ardhurash té péraférta me Irlandén,
at€heré prodhimi tenton té shkojé drejt koncentrimit. Ky lloji diversifikimi né procesin
e zhvillimit, si¢ véren Rodrik, shkon kundér logjikés sé specializimit, g€ buron nga teoria e
avantazheve krahasuese. Eshté specializimi ai qé ¢liron burimet ekonomike, duke i kanalizuar
drejt pérdorimit mé efecient té tyre. Klinger dhe Lederman (2004) nénvizojné sérish kété tezé
me shifrat e eksporteve, ku vérejné se numri i produkteve té reja té eksportit né raport me té
ardhurat kané formén e kurbés né formé U.

Problemi klasik i koordinimit né vendet me té ardhura t€ uléta éshté i pranishém.
Zhvillimi i njé produkti té ri (jo né kuptimin e inovacionit, por té imitimit té t& njéjtit produkt
qé zhvillohet né njé vend tjetér) né vend, do té kérkonte prezencén e industrive té lidhura
(shérbimet infrastrukturore — rrugg, energji, telekomunikacion, ofrues inputesh etj.), té cilat
nuk mund té ofrohen nga investitoré privat, pér aq kohé sa nuk ka njé numér operatorésh té
mjaftueshém. Pra, kéto investime upstream dhe downstream kérkojné ndérhyrjen e qeverive.
Parget industriale dhe clusters jané njé ményré pér té€ adresuar né minimumin e investimeve
publike problemin e koordinimit. Eksperienca shqiptare né kété drejtim éshté njé déshtim i
ploté. Njé séré iniciativash té€ ndérmarra qé€ né vitin 1996 dhe té restauruara né vitin 2007, nuk
njohén as edhe njé sukses modest. Qeveria aktuale ka sérish njé ambicie té zhvillojé parqet

industriale dhe zonat ekonomike, por mbetet t€ shihet, nése kjo do té jeté njé platformé reale
veprimi dhe jo thjesht njé tjetér temé retorike politike.

Problemi i dyté qé ndeshin investitorét, né zhvillimin e produkteve té reja €shté ai i
informacionit. Si mund té dimé ex-ante qé zhvillimi i njé produkti do t€ jeté fitimprurés?
Eksperimentimi nga sektori privat né kushtet e njé pasigurie t€ till¢, do t€ krijonte pérfitime
t¢ médha sociale, nése projekti do té rezultonte i suksesshém, por do té krijonte humbje t&
médha private nése ai déshton. Céshtja pra shtrohet q¢ a mundemi té dizenjojmé mekanizma
publike, qé t€ inkurajojné marrjen e riskut nga sektori privat, por dhe té ndikojmé né zbutjen
e kétjj risku me ndérhyrje shtetérore? Sigurisht q¢ démtimi moral (moral hazard) do t€ ishte
i pranishém dhe kriza aziatike déshmoi, se risqet e politikave té tilla jané shumé té médha
dhe té€ démshme. Tejkalimi i kétyre déshtimeve té tregut kérkon, bazuar edhe né eksperiencat
e vendeve té tjera, njé rol aktiv té shtetit. Problemi themelor né kété rast éshté té gjendet njé
kornizg e pérshtatshme institucionale, € edhe té keté si tipar té vetin ndérveprimin me sektorin
privat né procesin e formulimit t€ politikave, por edhe té ruajé ekuidistancén e burokracisé dhe
té ruajé até nga prirjet dhe praktikat korruptive. Njé sfidé e till€, pér njé shoqéri, ku fenomeni
i korrupsionit shihet si endemik si¢ éshté rasti i Shqipérisé, mé duket se mbetet njé sfidé e
pazgjidhshme, té paktén, kur béhet fjalé pér té€ shenjestruar first-best policies. Ajo ¢faré ka
réndési, nénvizon Rodrik (2004), “éshté edhe procesi, po aq sa dhe rezultati i politikés”.

Receta politike standarde qé rekomandon eksperienca dhe teoria ekonomike liston disa
masa té tilla si:

1. Subvencionim i kostove té “veté-zbulimit”

2. Zhvillim i mekanizmave financiar pér investimet me risk t€ larté (p.sh., garanci

publike pér investimet me afat t€ gjaté);

3. Koordinimi i eksternaliteteve, népérmjet krijimit t€ Késhillave t& Zhvillimit
apo forumeve publik-privat té€ konsultimit, duke garantuar transparencén dhe
pérgjegjshmériné e agjencive ekzekutive zbatuese;

R&D me fonde publike
Subvencionim i trajnimit t€ fugisé punétore,
6. Inkurajim i riatdhesimit té emigrantéve

vk

5. Konkluzione

Struktura e ekonomisé soné dhe niveli i sipérmarrjes private nuk japin shenja optimiste pér té
ardhmen e saj. Konsolidimi i sipérmarrjes, kombinimi i njé miksi mé t€ pérshtatshém, midis
ndérmarrjeve t€ vogla dhe té mesme dhe njé numri optimal sipérmarrjesh t€ médha, jané mé
réndési thelbésore pér té rritur inovacionin dhe produktivitetin e ekonomisé. Nga ana tjetér, kjo
éshté kritike edhe pér té€ modernizuar teknologjikisht, sektorin prodhues. Nevoja pér politika
aktive publike né kété drejtim €shté njé domosdoshméri. Shmangia e “deformimeve té tregut”
jané prerekuizita né llojin e politikave qé duhen zbatuar dhe né proceset qé ndigen né hartimin
dhe zbatimin e politikave té tilla.

